
Koom sã n ta sĩntog a yiibu rẽgd ka leb n kẽed-a ye

Yii a 'Abdʋllaah ɭbn 'Amr nengẽ (Wẽnd yard be b yiibã yĩnga) a yeelame: b soka Wẽnd
Tẽn-tʋʋmã (Wẽnd pʋʋsg la A tɩlgr be a yĩnga) koom yelle, la bũmb ning sẽn wat beenẽ,
sẽn yaa bõn-yãnemdi la we-rũmsi, t'a yeele (Wẽnd pʋʋsg la A tɩlgr be a yĩnga): «Koom

sã n ta sĩntog a yiibu rẽgd ka leb n kẽed-a ye».
[Naṣʋn Ṣahɩɩhʋn (Gom-sikdem sẽn manege)]

B soka Nabiyaamã (Wẽnd pʋʋsg la A tɩlgr be a yĩngɑ) koom ning we-rũmsã la na-yẽesã rãmb
sẽn wat n yũudã, tɩ (Wẽnd pʋʋsg la A tɩlgr be a yĩngɑ) yeele: tɩ koomã vugbã sã n ta sĩntog
bεd a yiibu, yẽ me zemsa wala Litr 210, n yaa koom n yaa wʋsgo bũmb ka tõe n lʋɩ n rẽgm-a
ye, sã n ka a tedga a sɩf-rãmb a tãabã ne rẽgdo, a kõbgã, a noomã, maa a yũugã.

